
				এই পাতাটির মুদ্রণ সংশোধন করা প্রয়োজন। 
- حسي
বিষ্ণুপ্রিয়াগ Σ 8 ΑΟ
বালক বালিকা মাতৃক্রোড় থেকে পৰ্ব্বত ক্ৰোড়ে প্ৰথম পদক্ষেপ কোরেই এই রকম কষ্টসহ, নিৰ্ভীক হোতে চেষ্টা কোরেছে,-"তাই বুঝি একজন যুরোপীয় কবি বোলেছেন, পৰ্ব্বত স্বাধীনতার প্রসূতি, – কিন্তু আমরা কোথা । সাহসী, কষ্টসহিষ্ণু হোতে শিক্ষা করবো ? ছেলেবেলায় চলতে চলতে দৈবাৎ যদি পদস্থলন হোতো তা হোলে মা দৌড়ে এসে গায়ের ধূল ঝেড়ে দিতেন। এবং মাটিতে লাথি মেরে বুঝিয়ে দিতেন। আমার কোন দোষ নেই, যত দোষ মাটীর ; সেই তার যাদুকে গড়াগড়ি খাইয়েছে । তার পর ক্রমে বড় হোয়ে হারিকেন লণ্ঠন ছাড়া চোলাতে শিখনি এবং ঠাকুরমার রোমাঞ্চকর ভূতের গল্প শুনে নিজের লম্বা ছায়াকেও বিকট ভূত মনে কোরে কতদিন চীৎকার কোরেছি ; সুতরাং আমাদের সঙ্গে এদের কি রকমে তুলনা হোতে পায়ে ? আমরা আহারাদি কোরে মন্দিরে গমনের উদ্যোগ কোরাতে লাগলুম। পাঠক পাঠিক আমাকে ক্ষমা কোরবেন, এই ৩.াহারের পূৰ্ব্বে আমার ডাইরীতে এমন এরুঠা ব্যাপারের উল্লেখ আছে, যা এখানে উল্লেখ করার সম্পূর্ণ আপত্তি ছিল, কিন্তু আমার এই ভাইরা নকল করিবার সময় আমার কাছে আমার একটা আত্মীয়া বোসেছিলেন; এই ব্যাপারটি গোপন করাতে তিনি আমার উপর এমন গঞ্জনা আরম্ভ কোল্লেন যে, আমি সেটা উল্লেখ না কোরে থাকতে পাচ্ছি নে, বিশেষ তার অনুরোধ উপেক্ষণীয় নয় । ব্যাপারটা তেমন কিছু গুরুতর নয়, একট, চ’ পাওয়া মাত্র । বিষ্ণুপ্রিয়াগে এই শীতের মধ্যে একটু গরম হবার অভিপ্ৰায়ে, যোশীমঠ হোতে কিঞ্চিৎ চা সংগ্রহ হয়েছিল ; সন্ধ্যার পর বিশেষ আয়েস কোরে সেই চা পান করা গিয়েছিল। তাতে আমাদের যা তৃপ্তি হোয়েছিল, তা বর্ণনাতীত ; এবং স্বামীজি চা ৷ পানের উপসংহারে যে “আঃ” বোলে আরামজ্ঞাপক শব্দ উচ্চারণ কোরেছিলেন তা অনেক দিন মনে থাকবে। আমরা সন্ন্যাসী মাত্র, তবু আমাদের এই পৰ্ব্বতের মধ্যে কাতলির অভাবে লোটাতে জল গরম কোরে, চিনির অভাবে গুড় দিয়ে, চা খাওয়ার বিড়ম্বনা কেন; এই মনে কোরে যদি কোন

